
URUPAPURO RW’AMAKURU KU BARWAYI, ABAVYEYI, N’ABARWAZA 

URUHUSHA RWIHUSE (EUA) rw’ugukoresha umuti wa 

Sotrovimab kubw’ingwara ya coronavirus (COVID-19) 

Uriko uhabwa umuti witwa Sotrovimab kubwo kuvurwa ingwara ya coronavirus (COVID-19). Runo 

rupapuro rurimwo amakuru agufasha gutahura neza ingaruka mbi hamwe n’uburusho bw’umuti wa 

sotrovimab, woba warafashe. 

Gufata sotrovimab bishobora gufasha abantu bamwe bamwe barwaye COVID-19. 

Soma runo rupapuro ruriko amakuru ya sotrovimab. Vugana n’umuganga wawe nimba ufise ibindi 

bibazo. Ni uburenganzira bwawe gufata sotrovimab canke kuyihagarika umwanya wose ushakiye. 

COVID-19 ni iki? 

COVID-19 itegwa n’umugera witwa coronavirus. Abantu bashobora kwandura COVID-19 biciye mu 

kwegerana canke gukoranako n’uwundi muntu afise uwo mugera. 

Ingwara zijanye na COVID-19 ziratandukanye mu gukara (harimwo n'iziterekana ibimenyetso) hari 

izisanzwe n’izikurembesha harimwo n’ugupfa. Naho amakuru menshi y’ubu avuga ko kenshi ingwara 

ya COVID-19 isanzwe, urashobora no kuremba kandi bikanatuma amagara yawe atera aba mabi cane. 

Abantu b’iyindi myaka iyariyo yose basanzwe bakitswe amagara n’izindi ngwara nk’umutima,ingwara 

y’amahaha na diyabeti, nk’akarorero bisa nkaho aribo bashobora kugira amahirwe mabi menshi yo 

kwinjira ibitaro kubwa COVID-19. Abashaje bafise izindi ngwara canke batazifise, ni bamwe mubari mu 

cicaro c’ababangamirwa na COVID-19 bakanaja mu bitaro. 

Ni ibihe bimenyetso vya COVID-19? 

Ibimenyetso vya COVID-19 ni ubushuhe, gukorora no kubura impwemu, bigashobora kugaragara 

hagati y’imisi 2 na 14 ukigwara. Ushobora kuremba, harimwo guhema nabi, bishobora kubaho kandi 

bikagutera amagara mabi cane kubw’izindi ngwara usanganywe. 

Sotrovimab ni iki? 

Sotrovimab ni umuti ukiri mu matohoza ukoreshwa mu kuvura abakuze canke abana b’imyaka 12 

n’iyirenga barwaye bisanzwe canke bibayabaye ingwara ya COVID-19 bafise ibiro nka 40 bakaba 

banatowe SARS-CoV-2 kandi bakaba bafise amahirwe mabi menshi yo kurwaragurika, kwinjira ibitaro 

canke gupfa. Sotrovimab ni umuti ukiri mu matohoza kubera ukicirwa. Hari amakuru make yerekeye 

ugukora neza ijana kw’ijana rya Sotrovimab mu kuvura abarwayi barwaye bisanzwe canke bibayabaye 

umugera wa COVID-19. 

Ikigo ca Reta zunze Ubumwe za Amerika Ikigo FDA caremeje ikoreshwa rya sotrovimab mu buryo 

bwihuse kubwo kuvura ingwara ya COVID-19. Ushaka kumenya vyinshi vyerekeye EUA, usabwe 

kuraba “Uruhusha rwihuta rwo gukoresha umuti ni iki (EUA)?” mu mpera za runo rupapuro. 

Ninde adakwiye gufata sotrovimab? 

Ntugafate Sotrovimab nimba warigeze kugira ingaruka mbi z’ukuyifata canke z’ugufata ikirimwo agace 

ka sotrovimab. 

Ni ibiki bigize sotrovimab? 

Ibice biyigize: sotrovimab 

Ibice bidakora cane: L-histidine, L-histidine monohydrochloride, L-methionine, polysorbate 80, hamwe 

na sucrose  

Nibiki nobwira umuganga wanje imbere yukwo mfata sotrovimab? 

Bwira muganga wawe imiti yose uriko urafata, ushizemwo n’igihe cose woba: 

• Ufise ama alergi 

• Warigeze kugira ingaruka mbi z’ugufata sotrovimab canke z’ugufata ikirimwo agace ka sotrovimab.  

• Ufise imbanyi canke urategekanya kuyigira 

• Wonsa canke ufise umugambi wo kwonsa 

• Ufise izindi ngwara zikomeye 

• Uriko urafata iyindi miti (bakwandikiye, igura uwariwe wese, ama vitamine canke iy’ikirundi y’ivyatsi) 

Ni gute nzoronka sotrovimab? 

• Uzoronswa umuti wo kunywera rimwe. 

• Sotrovimab uzoyihabwa biciye mu mara (amara canke IV infusion) mu minota 30. 

• Uzokurikiranwa n’umuganga wawe ikiringo c’isaha 1 uhejeje guterwa sotrovimab. 

Ni izihe ngaruka mbi zishoboka za sotrovimab? 

• Umubiri kutawakira neza. Umubiri ushobora kuwakira nabi igihe bakiyigutera canke bahejeje 

kugutera sotrovimab. Bwira muganga wawe ningoga igihe cose ugiriye ikimenyetso udatahura 

c’ukwo umubiri wayanse: ubushuhe; guhema nabi; impwemu nziza nke mu maraso yawe; gukanya; 

kuruha; gutera cane canke buke kw’umutima; kutamera neza ku gituza; kwumva unaniwe; 

kudasobanukirwa; gutera cane kw’amaraso canke kuba adatembera neza; kuzungurirwa; kuvyimba 

iminwa, mu maso, canke mu muhogo; kugira ikivyimba ku mubiri harimwo n’isumbi; kujugumira; 

kubabara imitsi; kuzungurirwa; kumva ucitse intege; no kubira ivyuya. 

Ingaruka mbi z’uguterwa umuti uwariwo wose mu mitsi harimwo kubabara, gukomereka, gutoboka ku 

mubiri, kubabara, kuvyimba n’ukugira igisebe canke uducafu aho baguteye. 

Izo si ingaruka mbi zose zishoboka za sotrovimab. Si abantu benshi bamaze guterwa sotrovimab. 

Ingaruka mbi zikomeye kandi zitari zitezwe zirashoboka. Uno muti wa Sotrovimab uracirwa, rero 

birashoboka ko ingaruka mbi zose zitaramenyekana muri uno mwanya. 

Birashoboka ko sotrovimab ishobora kwinjiranamwo n’ubushobozi bw’umubiri wawe mu kurwanya 

ibibazo woterwa na SARS-CoV-2. Kukaba nkako, sotrovimab irashobora n’ukugabanya inguvu 

z’abasoda b’umubiri wawe kubw’urucanco rw’umugera SARS-CoV-2. Nta vyirwa vyimbitse biraba 

kugira higwe ingaruka mbi zose zishoboka. Vugana n’umuganga wawe nimba ufise ibindi bibazo. 

Ni ayahe amahitamwo yandi yo kwivuza ahari? 

Nkukwo biri kuri sotrovimab, FDA irashobora kwemeza ikoreshwa ryihuta ry’uwundi muti mu kuvura 

abantu barwaye COVID-19. Raba kuri: https://www.fda.gov/emergency-preparedness-and-

response/mcm-legal-regulatory-and-policy-framework/emergency-use-authorization kugira uronke 

amakuru y’uruhusha rwihuta rw’iyindi miti yemejwe n'ikigo FDA mu kuvura abantu barwaye COVID-19. 

Umuganga wawe arashobora kukuvugisha ivyerekeye ubushakashatsi wokwemererwa gukoresha. 

Ni amahitamwo yawe kuvurwa canke kutavurwa na sotrovimab. Igihe uhisemwo kudafata sotrovimab, 

canke kuyihagarika umwanya wose ushakiye, ntibihindura ukwo usanzwe uvurwa. 

Bigenda gute nibungenze canke nonsa? 

Nta makuru akwiye araboneka y’ukuntu umugore yibungenze canke yonsa avurwa na sotrovimab. Ku 

muvyeyi n’umwana azovyara, akarusho ko gufata sotrovimab gashobora kuba kanini kurusha ingaruka 

mbi zo kuwufata. Nimba wibungenze canke wonsa, ganira n’umuganga wawe ico wohitamwo kibereye 

bivanye n’amagara yawe. 

https://www.fda.gov/emergency-preparedness-and-response/mcm-legal-regulatory-and-policy-framework/emergency-use-authorization
https://www.fda.gov/emergency-preparedness-and-response/mcm-legal-regulatory-and-policy-framework/emergency-use-authorization

Ni gute notanga amakuru yerekeye ingaruka mbi za sotrovimab? 

Bwira umuganga wawe mu gihe ubonye ingaruka yariyo yose ikubangamiye canke idahera. 

Tanga amakuru y’ingaruka mbi ku kigo FDA MedWatch kuri www.fda.gov/medwatch canke uhamagare 

1-800-FDA-1088, canke uhamagare ‘GSK COVID Contact Center’ kuri 1-866-GSK-COVID (866-475-

2684). 

Ni gute nomenya vyinshi? 

• Bwira muganga wawe. 

• Soma: www.sotrovimabinfo.com 

• Hamagara ‘GSK COVID Contact Center’ kuri 1-866-GSK-COVID (866-475-2684) 

• Soma: https://www.covid19treatmentguidelines.nih.gov/ 

• Soma: https://combatcovid.hhs.gov/i-have-covid-19-now/available-covid-19-treatment-options 

• Hamagara ibitaro vya Reta canke ishami ry’ubushikiranganji bw’amagara y’abantu bukwegereye. 

Uruhusha rwihuta rwo gukoresha umuti ni iki (EUA)? 

Ikigo FDA caratanze sotrovimab ngo ikoreshwe mu buryo bwihuta bwo kuvura abarwayi.ata kundi 

bokwivuza. Uruhusha EUA rushigikirwa n’urwandiko rw’uwujejwe amagara na serivisi z’abantu (HHS) 

rugaragaza neza imvo zihagije zotuma uwo umuti canke ibindi bikoreshwa vyihuse muri kino kiringo 

c’ikiza ca COVID-19. 

Sotrovimab ntiyaciye mu ntambuko zose zikenewe kugira ibe imwe mu miti yemejwe burundu n’ikigo 

FDA. Mu gutanga uruhusha rwihuta mu bihe bigoye ku magara y’abantu kubwa COVID-19, ikigo FDA 

gitegerezwa kwemeza, nkukwo kigira ibindi, ko hisunzwe ibitigiri vyose vy’ivyasuzumwe n’abahinga 

bihari, birumvikana ko umuntu yokwizera ko uwo muti ushobora kuba ingirakamaro mu gusuzuma, 

kuvura, kwirinda COVID-19, canke ingwara yica canke indwara yindi iterwa na COVID-19; ko inyungu 

zizwi z’ukuvurwa n’uwo muti kandi, mu gihe ukoreshwa mu gupima, kuvura, canke kwikingira ingwara 

nkiyi, ziruta ingaruka mbi zizwi kandi zishobora guterwa n’uwu muti; kandi ko ata bundi buryo buhagije, 

bwemewe, kandi buhari. Ivyo bisabwa vyose bitegerezwa gukwira kugira uwo muti wemerwe 

gukoreshwa mu kuvura abarwayi mu bihe vy’ikiza ca COVID-19. 

Uruhusha EUA rwa sotrovimab rukora mu gihe rumara urwandiko rwa COVID-19 rwerekana neza imvo 

zihagije zo gukoresha vyihuta umuti wa sotrovimab, kiretse ingingo ihagaritswe canke igahera (inyuma 

y’ivyo sotrovimab ishobora kudasubira gukoreshwa nk’umuti w’uruhusha rwa EUA). 

